


Y Gronfa Loteri Fawr sy’n gyfrifol am ddyrannu
hanner yr arian a godir gan y Loteri Genedlaethol i
achosion da - gan roi cyllideb flynyddol i ni o oddeutu
£630 miliwn. Yr ydym wedi ymrwymo i ddod a
gwelliannau mawr i gymunedau ac i fywydau pobl
anghenus. I wneud hyn, rydym wedi adnabod saith
gwerth sy’n sail i’n holl waith. Y rhain yw: 

� Tegwch   
� Mynediad hawdd 
� Ffocws strategol 
� Cynnwys pobl 
� Arloesi 
� Galluogi 
� Ychwanegol at y Llywodraeth 

Wedi ei lansio ar Fehefin 1af 2004, mae’r Gronfa
Loteri Fawr yn sefydliad newydd a gwahanol, er
hynny rydym eisiau adeiladu ar brofiad ac arfer da'r
ddau ddyrannwr o arian y Loteri a unwyd i greu’r
Gronfa: y Gronfa Gymunedol a’r Gronfa Cyfleoedd
Newydd.  

Nod y daflen hon yw rhoi gwybodaeth i chi am y
Gronfa Loteri Fawr. Os hoffech fwy o wybodaeth am
ein rhaglenni ariannu a sut i ymgeisio iddynt, ewch i’n
gwefan yn www.cronfaloterifawr.org.uk neu ffoniwch
ein llinell gwybodaeth ar 0845 4 102030. 

Cronfa Loteri Fawr
Gweledigaeth a Gwerthoedd

Nod y Gronfa Loteri Fawr yw dod a gwelliannau mawr
i gymunedau a bywydau pobl anghenus. Mae gennym
ffocws clir i ariannu prosiectau a rhaglenni sydd o
fewn tair prif thema:

� Cefnogi dysgu cymunedol a chreu cyfleoedd 
� Hyrwyddo cydlyniad cymdeithasol a diogelwch a 
� Hyrwyddo lles  

Mae’r tair thema yma wedi eu cefnogi gan bedwar
canlyniad i Gymru, a fydd yn cael ei chyhoeddi yn
ystod Haf 2005. Am fwy o wybodaeth ewch i’n
gwefan yn www.cronfaloterifawr.org.uk.

Yn dilyn ymgynghoriad eang, yr ydym yn awr yn
lansio amrediad o raglenni ariannu newydd ar gyfer
2005 - 2009 sydd yn cefnogi'r canlyniadau yma.
Bydd rhaglenni ar wahân ar gyfer Lloegr, Yr Alban,
Cymru a Gogledd Iwerddon. Bydd un rhan o dair o’n
harian yn mynd tuag at raglenni sydd wedi ei harwain
gan angen.  Mae hyn yn golygu y gallwn gefnogi
amrywiaeth o gynlluniau lleol a chyrraedd ein
blaenoriaethau ariannu eang. Yn ychwanegol, bydd
rhaglenni strategol sy’n targedu ardal, gweithgaredd
neu grŵp o bobl benodol. Yr ydym hefyd wedi rhoi’r
addewid y bydd 60-70 y cant o’n grantiau yn mynd i’r
sector wirfoddol a chymunedol drwy raglenni
strategol a rhai wedi ei harwain gan angen.

Bydd ein holl raglenni newydd ar agor erbyn Ebrill
2006.  

Ein gwerthoedd 
Rydym wedi adnabod saith gwerth sy’n sylfaen i’n dull
o weithredu a’n dulliau ariannu. 

Y Gronfa Loteri Fawr: ein
themâu ariannu, canlyniadau a
rhaglenni  

Tegwch
Yn rhoi cyfartaledd ac amry-
wiaeth yn ganolog i’n gwaith.
Mae cyfartaledd ac amrywiaeth
yn rhan ganolog o’r hyn a wnawn,
fel cyflogwr ac fel ariannwr.
Rydym eisiau sicrhau fod gan bobl
a chymunedau ar draws y DU gyfle
cyfartal i gael mynediad i’n
grantiau. Gall hyn efallai olygu
darparu cefnogaeth i grwpiau
penodol o bobl wrth iddynt wneud
cais am grant, neu gall olygu ein
bod yn targedu ein grantiau i
gyrraedd anghenion cymuned neu
grŵp o bobl benodol.  Yr ydym yn
cydnabod fod rhwystrau amlwg yn
wynebu pobl mewn cymdeithas ac
rydym yn awyddus i’n grantiau ni
helpu i oresgyn y rhain



Mynediad hawdd
Byddwn yn sicrhau mynediad
haws at ein harian ac yn rhoi
cymorth i ymgeiswyr grant posibl
a rhai sy’n derbyn Grantiau.
Fe’i gelwir yn ddrysfa ariannu, ac i
lawer, mae darganfod eu ffordd o
gwmpas y gwahanol
ymddiriedolaethau a’r dyfarnwyr
grantiau yn dasg go ddigalon. Yn y
Gronfa Loteri Fawr byddwn yn
gwneud popeth o fewn ein gallu i
wneud y broses hon mor rhwydd â
phosibl i chi. Byddwn yn sicrhau fod
ein deunyddiau ymgeisio a’n
prosesau monitro yn “addas ar gyfer
y pwrpas”. Mewn geiriau eraill,
byddwn yn disgwyl llawer llai o
wybodaeth gennych am grant o
£10,000 nac y byddem am grant o
£10 miliwn. Byddwn yn edrych ar
ffyrdd y gallwn ni roi cefnogaeth i
ymgeiswyr a derbynwyr grant ac,
ble mae’n briodol, byddwn yn
cyflwyno proses ymgeisio dau-gam,
sydd yn lleihau’r baich ar brosiectau
aflwyddiannus.  Rydym wedi
gwrando ar farn deilwyr grant ac o
ganlyniad byddwn yn hyblyg yn hyd
ein cyfnod ariannu, o 1 i 5 blwyddyn.
Byddwn hefyd yn mabwysiadu’r
egwyddor o adferiad cost lawn drwy
ganiatáu i holl gostau cyffredinol
cyfreithiol gael eu hadfer i
sefydliadau gwirfoddol a
chymunedol. Byddwn yn gwneud
cynilion effeithiol o rwng 10 - 20 y
cant ar ein costau rhedeg a byddwn
yn sicrhau fod y rhain yn cael eu rhoi
yn ôl i mewn i brosiectau. 5



Ffocws strategol 
Gweithio mewn partneriaeth
ac ymuno â strategaethau sy’n
bodoli eisoes, datblygu
rhaglenni sy’n manylu ar eu
canlyniadau a’r gwahaniaeth y
gallant ei wneud i gymunedau.
Wedi i ni ofyn barn bobl ynglŷn â
sut oedden nhw yn tybio y dylem
ariannu, un o’r ymatebion cryfaf a
gafwyd oedd y dylem ni weithio
mewn partneriaeth ag eraill. Mae
gennym swm sylweddol o arian y
Loteri i ddyfarnu a byddwn yn
gwneud yn siŵr y byddwn yn ei
rannu allan yn ddoeth - os yw
hynny drwy ategu at
strategaethau sy’n bodoli eisoes,
annog gweithio mewn
partneriaethau drwy ein grantiau,
neu drwy weithio â sefydliadau /
arianwyr eraill i ddod a mentrau a
llwybrau ariannu ynghyd.  Byddwn
yn gweithio â phartneriaid yn y
sectorau statudol, gwirfoddol a
phreifat i wneud yn siŵr fod ein
grantiau yn ategu at waith eraill.
Ble mae’n briodol, byddwn yn
ategu at raglenni a
blaenoriaethau’r Llywodraeth i roi’r
budd mwyaf posibl i gymunedau.  

Cynnwys pobl
Cynnwys cymunedau lleol yn
ein gwaith a gwneud yn siŵr
fod Cronfa Loteri Fawr yn gorff
y mae’r cyhoedd yn gwybod
amdano ac sy’n bwysig iddynt.
Credwn ei bod yn hollbwysig ein
bod yn cynnwys y cyhoedd fwy yn
ein gwaith, wrth lunio ein
blaenoriaethau ariannu ac yn y
penderfyniadau ariannu a wnawn.
Dyna pam y cafwyd
ymgynghoriad dau gam eang pan
lansiwyd y Gronfa Loteri Fawr.
Mae ei ganlyniadau eisoes yn
arwain ein polisïau a’n rhaglenni.
Credwn yn gryf y gall y cyhoedd
sydd wedi’i hysbysu yn briodol ac
sydd â diddordeb yn ein rhaglenni
ein helpu i wneud penderfyniadau
ariannu gwell.  Gyda’r Gronfa Pobl
Ifanc, er enghraifft, yr ydym wedi
recriwtio pobl ifanc i eistedd ar y
paneli cenedlaethol a rhanbarthol
i’n helpu i benderfynu ble ddylai’r
grantiau fynd.  Byddwn yn parhau i
gynnal peilot o ffyrdd newydd o
gynnwys y cyhoedd a byddwn yn
gwneud pob ymdrech i fod yn
sefydliad sy’n gwrando a chymryd
sylw o farn pobl eraill.

Arloesi
Byddwn yn adeiladu sylfaen
gref o dystiolaeth ar gyfer
rhaglenni’r dyfodol, yn
rhannu’r hyn yr ydym wedi’i
ddysgu ac yn ystyried dulliau
newydd o ddyrannu grantiau. 
Byddwn yn parhau i wneud
dewisiadau anodd ac i gefnogi
prosiectau sy’n gwella bywydau
pobl anghenus, hyd yn oed os bydd
hynny yn golygu ariannu
prosiectau amhoblogaidd. Rydym
hefyd eisiau sicrhau y gall
prosiectau arloesol gael mynediad i
grantiau ac rydym yn derbyn y gall
fod yna risg ynghlwm wrth gefnogi
gwaith sy’n torri tir newydd.  Ar yr
un pryd ni fydd gennym gywilydd i
ariannu achosion mwy poblogaidd
a byddwn yn parhau i gefnogi
prosiectau sydd wedi profi i fod yn
llwyddiant yn y gorffennol.
Byddwn yn edrych i ddysgu o’n
grantiau drwy ymchwil a
gwerthusiad. Yr ydym wedi’n
hymrwymo i rannu dysgu ag eraill
ac i ddylanwadu ar ddatblygiad
polisi ar lefel leol a chenedlaethol.  

Galluogi
Gweithio â chymunedau,
partneriaid ac arianwyr eraill i
gyflawni newid parhaus. 
Yr ydym yn cydnabod fod y
potensial gan ein grantiau i wneud
newidiadau parhaus. Gall fod yn
drawsnewidiol. Er hynny, nid yw’r
adnoddau a sgiliau gan rai grwpiau
a chymunedau i gael y gorau allan
o’n grantiau. Byddwn yn sicrhau ein
bod yn gwneud grantiau fydd yn
helpu i ddatblygu’r sgiliau yma a
byddwn ni yn gweithio â
chymunedau, gyda phartneriaid a
gydag arianwyr eraill i helpu
cymunedau gael y budd mwyaf
posibl o’n grantiau.    

Ychwanegol at y
Llywodraeth 
Sicrhau fod arian y Gronfa
Loteri Fawr yn ychwanegol at
wariant y Llywodraeth a’i fod
yn ychwanegu gwerth. 
Bydd y Gronfa Loteri Fawr yn
sicrhau fod ein grantiau yn
wahanol i arian y Llywodraeth ac
yn ychwanegu gwerth. Fel
dyrannwyr eraill y Loteri, rydym yn
gorff cyhoeddus di-adrannol ac
felly yn gyfrifol yn y pen draw i’r
Llywodraeth a’r Senedd. Y mae
felly yn gwbl briodol fod ein
fframwaith strategol ni (y themâu
a chanlyniadau) yn cael eu cytuno
gan y Llywodraeth a’r
gweinyddwyr datganoledig. Mae’r
Gronfa Loteri Fawr yn gwbl gyfrifol
am benderfynu'r blaenoriaethau o
fewn y fframwaith strategol,
penderfynu ar ein rhaglenni a sut y
dylent gael eu trosglwyddo, a
gwneud penderfyniadau ar
grantiau unigol.  

Mae’r daflen yma yn amlinellu’r ffordd rydym ni eisiau
gweithio fel dyfarnydd grantiau. Mae’n dweud
wrthych am ein gweledigaeth a’n gwerthoedd sy’n
cyfarwyddo’r oll a wnawn. Os hoffech fanylion pellach
am ein rhaglenni grant ewch i’n gwefan
www.cronfaloterifawr.org.uk neu ffoniwch ein llinell
ymholiadau ar 0845 4 10 20 30. Neu gallwch ein 
e-bostio ar
ymholiadau.cymru@cronfaloterifawr.org.uk 

Gwybodaeth bellach

Gwybodaeth ar 
gyfer darllenwyr

Pryd y cafodd ei gyhoeddi? Mehefin  2005

Angen rhagor o wybodaeth? Y ffordd orau i gael mwy o wybodaeth yw drwy fynd i’n gwefan: 
www.cronfaloterifawr.org.uk

Rydym yn darparu cyhoeddiadau Hefyd ar gael ar eich cais mewn Braille, casét sain, ar ddisg mewn 
mewn sawl fformat print bras ac ieithoedd cymunedol

Rydym yn poeni am yr amgylchedd Mae’r Gronfa Loteri Fawr yn ceisio lleihau ei heffaith negyddol ar yr 
amgylchedd ac mae’n defnyddio adnoddau gwirioneddol 
gynaliadwy yn unig

Ein hymrwymiad i Mae’r Gronfa Loteri Fawr wedi ymroi i werthfawrogi amrywiaeth a 
gyfleoedd cyfartal hyrwyddo cyfle cyfartal, fel dyfarnwr grantiau a chyflogwr. Nod y 

Gronfa Loteri Fawr yw gweithredu’n gynhwysol i sicrhau fod ymgeiswyr
a derbynwyr grantiau, budd-ddeiliaid, ymgeiswyr am swyddi a’n staff 
yn cael eu trin yn deg. Mae pob aelod o’n staff ac aelodau’r Bwrdd yn 
gyfrifol am gynnal a gweithredu ein polisi cydraddoldeb.

Y darn cyfreithiol Cronfa Loteri Fawr yw’r enw a ddefnyddir gan y Gronfa Cyfleoedd 
Newydd a Bwrdd Elusennau’r Loteri Genedlaethol (a oedd yn dosbarthu
grantiau dan enw’r Gronfa Gymunedol) wrth weithredu ar y cyd


